
El ciudadano
que queremos

Perfil de egreso
de la Educación Básica

El estudiante se reconoce como 
persona valiosa y se identifica 
con su cultura en diferentes 

contextos.

El estudiante practica una vida 
activa y saludable para su 

bienestar, cuida su cuerpo e 
interactúa respetuosamente 

en la práctica de distintas 
actividades físicas, cotidianas 

o deportivas.

El estudiante aprecia 
manifestaciones 

artístico-culturales para 
comprender el aporte del arte a la 

cultura y a la sociedad, y crea 
proyectos artísticos utilizando los 

diversos lenguajes del arte para 
comunicar sus ideas a otros.

El estudiante aprovecha 
responsablemente las 

tecnologías de la información y 
de la comunicación (TIC) para 

interactuar con la información, 
gestionar su comunicación y 

aprendizaje.

El estudiante desarrolla 
procesos autónomos de 

aprendizaje en forma 
permanente para la mejora 
continua de su proceso de 

aprendizaje y de sus 
resultados. 

El estudiante comprende y 
aprecia  la dimensión espiritual 

y religiosa en la vida de las 
personas y de las sociedades.

El estudiante indaga y comprende 
el mundo natural y artificial 

utilizando conocimientos 
científicos en diálogo con saberes 
locales para mejorar la calidad de 

vida y cuidando la naturaleza. 

El estudiante interpreta la realidad
y toma decisiones a partir de 

conocimientos matemáticos que 
aporten a su contexto.

El estudiante gestiona proyectos 
de emprendimiento económico o 

social de manera ética, que le 
permiten articularse con el 
mundo del trabajo y con el 

desarrollo social, económico y 
ambiental del entorno.

El estudiante se comunica
en su lengua materna, en castellano

como segunda lengua(*) y en inglés como 
lengua extranjera de manera asertiva y 
responsable para interactuar con otras 
personas en diversos contextos y con 

distintos propósitos. 

El estudiante propicia la vida en 
democracia a partir del 

reconocimiento de sus derechos y 
responsabilidades y de la 

comprensión de los procesos 
históricos y sociales de nuestro 

país y del mundo. 

(*) Este aprendizaje es para aquellos 
estudiantes que tienen como lengua materna 
una de las 48 lenguas originarias o lengua de 
señas, y que aprenden el castellano como 
segunda lengua. 

1 Yachaykunawan ruraykuna mayt’uqa qampaq 
sumaq qillqasqam. Qam riqsinaykipaqmi ayllunchikkunap 
kawsakuyninta rurayninkunata yachaqkuna 
willakusqanmanhina qillqarqayku.

Kay mayt’upiqa riqsinkim runa llaqtap kawsaynin 
willakuykunatapas, apukunap, yachaqkunap, umalliqkunap 
willakuynintapas anyakuynintapas. Chay willakuykunaqa 
ñawpaqmantaraq rimayllapi yachachiwasqanchikmi. 
Chaykunataqa yachaqkunata tapurikuspam qillqarqayku.

Kay qillqasqaqa allpanchikmanta, llaqtanchikpi, 
ayllkunchikpi kawsaykunamantam willawanchik. 
Yachachiqniykiwan yanapachikuspam ñawinchanayki, 
hinallataq wasi aylluykiwan kuska, paykunapas aswantam 
yachaykuna t’aqwiriypi yanapakunkuman.

Kay Kawsaypura Iskay Simipi Yachachina kamachikuq 
wasim (DEIB nisqa) kay mayt’uta apachimusunki, sumaqta 
kusi kusilla ñawinchanaykipaq. Chaymi kay ñawinchay 
ñanpi puririnaykipaq mink’arikamuykiku.

t´aqa1

66

Ñuqanchikpa allpanchik 



Qallariynin

Ancha munasqay ñawinchaqkuna. 

Kay qillqasqa mayt’upim Apunchikkunawan, 
Pacha Mamanchikwan, Mama Ununchikwan 

ima kawsayninchikmanta, allin uywanakuyta ima 
yachasunchik. 

Hinallamantaq ayllunchikkunapi imayna chakra 
llamk’ayninchikmantapas yachallasuntaqmi. 

Kunanqa kusirikuy, yachayniykita qhichwa simillanchikpi 
ñawpaqman puririchisunchik…

7



88

         Yachaq runa1 Ñawpa kawsayninchikunamanta 

chiqaq willakuy



Ñawpa tayta mamanchikkunaqa apunchikkunatawan, 
Pacha Mamanchiktawanqa kawsayniyuqtam munakuywan 
qhawarirqanku. 

Hinallataqmi sach’awanpas, uywawanpas, runawanpas huk 
ayllulla kanchik. Mama Ununchikpas kawsayninchikpaqqa 
anchatam yanapawanchik.

9

Llapanchikmi uywanakunchik



Ñawpaqqa runakunam imaymana ruruykunata yunkapipas 
punapipas llamk’aqku, chayraykum mikhuyninkuqa mana 
pisiqchu.

Kunanmi ichaqa taksallataña chakrakunata llamk’apunku, 
aswanmi ñawpaq chakrap kasqankunapi wasikunatapas 
ruraykapuchkanku.  

Chakra llamk'ayninchikmanta

1010

         Yachaq runa1



11

         Yachaq runa1 Umalliqkunap llamk'ayninmanta



13

Ñawpaq watakunapiqa ayllunchikkuna chanin umalliqkunaqa 
teniente gobernador nisqakunam karqanku. Paykunam 
allpap ch’uya ch’uya, mana ima sasachayniyuq kananpaq 
qhawariqku. 

Teniente gobernador, pampa Juez imam llaqta umalliqkuna 
karqanku. Paykunaqa Perú suyu umalliqtam qhawarichiqku, 
ichaqa paykunapas ancha allin qhawarisqataqmi karqanku. 

13



1414

         Yachaq runa2



Ñawpa ayllu kamachikuqkunaqa Mallku sutiwan riqsisqam 
karqanku, manam presidente nisqachu. 

Mallkumanta riqsisqa warmi qharikunaqa ch’uya 
kawsayniyuq yawar ayllukunam karqanku. 

Llapan runakunapas, ayllunkuta ñawpaqman 
puririchinankupaq, Mallku kaytaqa atiqkum karqan.

Ayllu kamachikuqkuna

15



             SABIO        

Ñawpa tayta mamanchikkunaqa chakrankupiqa  muyuy 
muyuy mit’akunallapim llamk’arqanku: ñawpaqtaqa papata, 
chaymantataq uqata, kinuwata, qañiwata; chaymantataq 
q’achukunata. 

Chaymantataqmi chay allpakunaqa pichqa watamanta, 
chunka watakamapas samarqanku.

Muyuypi chakra llamk'ay

1616

         Yachaq runa2

1818

         Yachaq runa2



Kunan p’unchawkunaqa kawsayninchikpim sasachakuy 
kachkan. Ununchikmi pisi pisimanta pisiyapuchkan. Chaykuna 
allichanapaqmi yuyaykuna kan. Urqukunapim hatun 
t’uqukunata rurana,  chaypi unu huñunapaq, quchaman 
tukuchikpa ch’akiy pachakunapi qarpanapaq.

Kawsayninchikpi sasachakuymanta

19



2020

         Yachaq runa3 Pacha Mamanchiktam 

amachananchik



Pacha Mamanchikqa kawsayniyuqmi. Allpankunata 
llamk’aptinchikmi llapan mikhuykunata quwanchik. 
Ñuqanchiktam uywawanchik, hinallataq ñuqanchikpas 
uywallanchiktaq. 

Chaymi Pacha Mamanchiktaqa asna q’upakunawanqa 
manam qhillichananchikchu.

21



2222

         Yachaq runa3 Ñawpapi kunanpi 

allpanchik llamk'ay



Ñawpaqqa patrón nisqa runakunallam hatun allpakunataqa 
hap’iqku. Chaymi asindado nisqa runakunallam kaqniyuq 
runaqa karqanku. 

Chakrapi llamk’aqpaq kamachikuy qillqasqa nirqan: “Chakra 
llamk’aqpaqmi allpaqa kapun”, nispa. Chayta niptinñam 
comunidades campesinas nisqakunaqa paykunallapaqña 
allpa llamk’ayta atisqaku. 

Kunankamapas ayllukuna llapallanku puririsqankuqa 
rikukuchkanraqmi.

2424

         Yachaq runa3 Unu mamanchikmi 

kawsayninchik



Ñawpaq pachakunamantaraqmi ununchikqa ancha 
yupaychasqa karqan. Pisiyaptinpas kasarachiqkum. 

Ñawpaqqa pukyuchakunapas ch’uyay ch’uyaymi mayuman 
tukunanpaq yaykumuqku. Thallaykuspalla upyaykunapaqpas 
karqanmi.

Kunantaqmi pukyunchikkunapas mayunchikkunapas 
qhillichasqaña kapun. Runakunaqa manam ununchikkunata 
qhillichananchikchu.

25



Ñawpa tayta mamanchikkunaqa 
papatawan, hawastawan, qañiwatawan, 
huk mikhuykunatawan tarpuy 
qallarinankupaqmi, ñawpaqtaqa Pacha 
Mamaman haywarikuq karqanku, chaymi 
sumaqta mikhuykuna llamk’asqanku ruruq 
karqan. 

Kunan pachakunaqa, ichaqa pisillataña 
Pacha Mamamanqa haywarikunku, 
aswanpas asna wanukunawanmi 
llamk’apunku.

2626

         Yachaq runa4 Mikhuyninchikkuna sumaq 

rurunanpaq

2828

         Yachaq runa4 Allpatam riqsinanchik



Kuraq tayta mamanchikkunaqa allpakuna riqsiytam 
yachanku: wakin allpam allin papa tarpunapaq, wakintaq 
sara allpa kanku, huk mikhuykunapaqpas; chaymanhinam 
llamk’asqanku mikhuyqa hatuchaqta sumaqta ruruq karqan. 

Chaymantapas, Pacha Mama kallpachakunanpaq 
sumaqta mikhuykuna ruruchinanpaq, allpataqa sapa 
wata uwihakunata, llamakunata, paquchakunata chakra 
patakunapi puñuchispa wanuyachina karqan.

29



t´aqa2

3030

Tiqsi muyunchik



Ancha munasqay ñawinchaqkuna. 

Kunanmi kay qillqasqa mayt’upi qhapaq yachaykuna 
makiykipiña kachkan. Kunanmi llaqtanchikkunap 

yachayninta yachasunchik: chakra llamk’ayninmanta, 
ayllukunap puririyninmantapas. 

Kunanqa kusirikuy, yachayta qallarisunchik. 

Qallariynin

31



3232

         Yachaq runa1



Pacha Mamanchikmi imaymana mikhuykunata ruruchin. 

Chay mikhuykunaqa Mama Unup qarpaykusqanwanmi 
wiñanku. 

Sach’akunapas raphinkunata wisnirispam Pacha Mamata 
mikhuykuna ruruchinanpaq kallpachanku.

33



Llapanchikmi Pacha Mamanchiktawan, 
mallkinchikkunatawan, Mama Ununchiktawanpas 
munakuywan qhawarispa amachananchik.

Mana paykuna kaptinqa, manam kawsay kanmanchu.

3434

         Yachaq runa1 Munakuyninchikmi 

kusichiwasun



35



3636

         Yachaq runa1



Iwkaliptu sach'ap sayayninqa hatunpunim, ichaqa 
uywayninqa achka unupaqmi. Iwkaliptuqa llamt’apaqpas, 
wasi ruranapaqpas allinpunim, chaymi qhatuptinchikqa 
qullqitapas quwasunman. 

Kapuliwan, lawranwan, sawkuwan, chichawan, 
chachakumawan, kichwarwan, mulliwan, qiwñawan 
imaqa huch’uy sach’akunallam kanku. Ruruntatapas 
raphinkunatapas allpa wanunanchikpaq quwanchikmi. 
Samayninchikpaq wayratapas  ch’uyanchankum.

Mallki, sach'akunap kawsaynin

37



3838

         Yachaq runa2 Ñankunapi puriyninchik



Ñawpa kawsayniykupiqa iskay kimsa p’unchawmi karu 
llaqtakunata chakillapi illaq kayku. Aylluykumanta huk 
llaqtakunaman chayanaykupaq, uywakunaman q’ipiykuta 
q’ipiykachispam puriq kayku.  

Kunan watakunam ichaqa karrup apasqallanña 
hinantin llaqtakunaman utqhaylla chayaykapunchik. 
Qullqillamantañam puriyqa kapun. 

39



Maway papa tarpunapaqqa, pawqar waray killapim 
ch’akmaytaqa rurayku.

Qhapaq sitwa killapitaq chakmasqata q’asuyku, 
chamisakunatapas ninawan kanayku.

Kanasqa chiriyasqaña kaptintaq, tukuy rikch’ayniyuq 
papakunata tarpuyku.

Maway papaqa hatun puquy killakunapim qhullallataraq 
allakunman.

4040

         Yachaq runa2 Maway papa llamk'ay



41



Combapata llaqtapiqa papata hatun 
tarpuypi yapunaykupaqqa kaytam 
rurayku. Qharikunam chaki takllawan 
hayt’aspa ch’ampata kuyuchiyku, 
warmikunataq t’ikranku. 

Ayllu masintinqa aynipim llapa 
papa chakrakuna tukunaykukama 
yanapanakuyku.

4242

         Yachaq runa2 Aynipi papa tarpuy

4444

         Yachaq runa3



Ñawpa kuraq mama taytanchikkunaqa, imaymana 
mikhuykunata ruruchinankupaq, karu karutam allpataqa 
llamk’aq karqanku; chaypa rurunta  chhalaspa qullqichaspa 
wasi ayllunkuta ñawpaqman purichiq karqanku. 

Kunan p’unchaw wayna sipaskunaqa chakra llamk’aytapas 
uywa michiytapas manañam munankuñachu. Aswanmi 
yachanankupaqpas llamk’apakunankupaqpas 
llaqtakunaman ripuchkanku.

45

Kawsayninchik qhawariy



Chakra llamk’aykunapiqa warmi qhari rimanaykukuspankum 
tutallamanta chakraman puririq karqanku. 

Chakrayuqqa llamk’aqninkuna chayamuptinmi,  chakranta 
allin llamk’anankupaq, qullanata akllan. 

Warmikunataqmi llamk’asqanku chakraman, llamk’aqkunap 
mikhunankupaq, tupachisqa mikhunata apanku.

4646

         Yachaq runa3 Warmi qhari chakra 

llamk'aypi rimanakuy

4848

         Yachaq runa3



Ñawpaq pachakunapiqa chakrakunataqa  chaki taklla 
llamk’anawan, masa turukunawan imam yapuq karqanku. 

Kunan p’unchawkunañataqmi ichaqa traktur nisqallawanña  
pampa pampanpiqa llamk’ayku. Qhata allpakunatataqmi, 
ichaqa mana llamk’asqallataña saqipuyku, chaymi 
kikillanmantaña purunyaykapuchkanku. 

49

Imakunawan allpa llamk'aymanta

         Yachaq runa4 Mikhuykuna chhalaymanta



Ñawpa watakunaqa manam qullqipaq llamk’apakuyqa 
karqanchu. Mikhuykuna ruruchisqaykuqa wasipi 
mikhunallaykupaqmi karqan. Ichaqa papatawan 
ch’uñutawan murayatawan qhatuman apaspam sarawan, 
aruswan, kachiwan, asukarwan huk mikhuykunawanpas 
chhalanakamuq kayku.

Kunanqa qullqillapaqñam wakinqa qhatunku, chaywantaqmi 
misk’i rurukunata, asukarta, arrustapas, kachitapas 
rantikamunku.

51



5252

         Yachaq runa4 Kawsayninchikpi 

sasachakuykunamanta



Ñawpaqqa warak’awanmi sallqa uywakunatapas chakuq 
kayku. Chaymantapas urpichakunata, q’intichakunata, 
kukulichakunata, pichinkuchakunata imam warak’awanqa, 
kawsaykunata q’aruptinku, manchachiq kayku.
Kunan pacha irqikunaqa manañam warak’antinqa 
purinkuñachu, aswanpas waqyana silularllantinñam 
purinkupas, mikhunkupas, puñunkupas. Chaymi 
llamk’aytapas, yachaytapas qunqapuchkanku; 
runa masinkuwanpas, ayllunkuwanpas manañam 
rimanakunkuñachu.

53

Kawsayninchikpi sasachakuykunamanta

t´aqa3

5454

Allin llamk´ananchikpaq 
wakichinakusun



55

Qallariynin

Kawsayninchikkunamanta yachayninchikkuna 
kusirikuywan puririchun. Kay qillqasqa 

mayt’upim yachananchikpaq ayllunchikkunapi 
kamachikuqkunamanta, qullqipaq 

llamk’ayninchikmanta, kasunakuypi 
llamk’ayninchikmanta, imaymanapi 

llamk’akuyninchikmanta imam kachkan.

55



5656

         Yachaq runa1



Ñawpa tayta mamanchikkunaqa aynipiwan, 
mink’apiwanmi chakrankuta llamk’aq karqanku. 

Kunan p’unchawkunam ichaqa qullqillapaqña rurachkanku. 

Aynipiwan, mink’apiwan llamk’ayninchiktaqa manam 
hayk’aqpas qunqananchikchu.

Aynipi mink'api llamk'anamanta

57



T’utura llaqtapi uywa michiq runakunaqa chimpa 
chimpallam tiyaq karqanku. Uywakunata mana imapas 
wañuchinanpaqmi ch’ukllapi puñupayaqku. 

Karnawal chayamuptintaqmi llapa ayllu masinkuta 
watukamuq karqanku. Killa p’unchawtataq t’inkaykuqku, 
anti p’unchawtataq uywap tiyananpi tusuykuspa takiykuspa 
mallkita wit’uyuq karqanku. 

5858

         Yachaq runa1 T'utura runakunap 

kawsayninmanta



59



6060

         Yachaq runa1 Yawar ayllunchikpa 

puririynin



Paqarisqanchikmantapacham tayta mamanchikwan 
tiyanchik; wiñasqanchikmanhinataqmi, allin runa 
kananchikpaq yanapawanchik. 

Wayna sipas kapuspañam tayta mamanchikmanta 
kasarakuspa sapaq yawar ayllu paqarichinapaq 
t’aqakapunchik.

61



6262

         Yachaq runa2



Ñawpa watakunapiqa manam pakallapichu llaqta umalliq 
akllay karqan. 

Hatun huñunakuykunapim, llapa llaqta runantin, 
llaqta taytata, teniente gobernador nisqatapas makita 
huqarispallam akllariqku.

63

Llaqta umalliqta akllaymanta



T'utura aylluqa chay Oropesa, Antabambas suyuchapim 
tarikun, wak Apurímac suyupi. T'utura llaqtap sutinqa 
kayhinas paqarisqa. Manchuqlla pampapis qucha kasqa, 
chaypitaqsi t’utura wiñasqa, chaymantas T'utura nispa 
sutiyapusqaku.

6464

         Yachaq runa2 T'utura ayllu

6666

         Yachaq runa2 Allin kawsanapaq



Ayllunchikkunapiqa mana maqanakuspa, mana 
chiqninakuspa, mana k’aminakuspa kawsananchik; chaymi 
allin kawsayqa. 

Allin kawsaypiqa ima llamk’asqanchiktapas utqhayllamanmi 
rurasunchik.

67



6868

         Yachaq runa3 Mamara llaqta



Mamara llaqtaqa Grau suyuchapi, Apurímac suyup ukhunpim 
tarikun. Ñawpaqqa kay llaqtapiqa k’ikllukunapas pichasqam 
karqan. Qulluta niraq rumikunawan pampaman churasqam 
karqan. 

Kunan p’unchawkunam ichaqa manaña ñawpaqhinañachu, 
k’ikllunkunapi purispapas laq’akuwaqmi.

69



Unay pacha llaqtakunapiqa qallariyllapaqmi primaria nisqa 
yachay wasikuna karqan. Chaykaman wasipiqa tayta mama 
wawakunantin huñulla tiyaq kayku. Chaymantataqmi 
wawakunaqa yachayninku hunt’apanankupaq huk hatun 
llaqtamanña ripuqku.

7070

         Yachaq runa3 Wawanchikkunap 

yachaynin



71



7272

         Yachaq runa3 Tayta mamap wawan 

yachachiynin



Ñawpa kuraq tayta mamakunaqa warmi wawankuman 
huch’uychanmantapacha millmamanta q’aytu puchkayta, 
k’antiyta, awayta ima yachachiqku. 

Qharichakunatataqmi chakra llamk’ayta, uywa michiyta, 
qatiyta ima yachachillaqkutaq. 

Kunanmi ichaqa runakuna wawankup yachasqankuwan 
llakikunku. Manañas ñawpaqhinachu yachanku.

7474

         Yachaq runa4



Kunan p’unchawkuna wasi ruranapaqqa tihakuna, 
kalaminakuna imam kan. Ñawpaqqa wasikunaqa 
ichhumanta, rumimantam karqan.

Chaymantapas, runakunaqa ñanllantam puriqku; kunan 
p’unchawkunam ichaqa karrullapiña wichay uray purinku.

75

Wasi ruraymantapas puriymantapas



Ñawpa tayta mamakunaqa wawankuta 
qhullachanmantapacha sikichanta thantachawan 
k’uyuspallam uywaqku. 

Puriyta yacharquptintaq qharichatapas warmichatapas 
phalikayuqta kulischayuqta uywaqku. Kulis nisqawanqa mana 
millayta hisp’aykukunanpaq churaqku.

7676

         Yachaq runa4 Qhulla wawa uywaymanta

t´aqa4

7878

Ñawpa taytanchikkunap 
kawsaynin



Qallariynin

Ancha munasqay irqichakuna / warmachakuna.

Kunanqa chay munay qillqasqa mayt’u ñawinchayta 
kusikuywan qallariy.

Kay qillqasqap mayt’up sunqunpim ayllunchikkunap 
imayna paqarisqanmanta, llaqtanchikkunapi 

p’achakuyninchikkunamanta, ñawpaq pachakunapi 
llamk’ayninchikmanta, kawsayninchikmantapas 

tarisunchik. 

Kunanqa yachayniykipi puririyña…

8080

         Yachaq runa1



Willuq1 aylluqa Ollantaytambo, Urubamba llaqtap sunqunpim 
tarikun. 

Willuq ayllup sutinqa kastilla simipi riqsisqam kan. Willuq ayllup 
sutinqa ñawpa kawsaykunamantapacharaqmi kasqa. “Willuq 
sutiqa tullu willusqamantam”, nispam wakin ninku. Wakintaq 
rimarinku: “Willaqsi kanman karqan”, nispa.
1 Ñuqanchikqa qhawarinchik kay kikin chaniyuq simikunata: maki kuchuq, quluq, 

mut’uq, williq.

Willuq ayllumanta



Willuq ayllumanta ñawpa runakunaqa Asinda Compone2 
nisqapis llamk’asqaku. Ñawpaqqa, asindadullas allpayuq 
kasqa, runa masinchikqa, manas.

Asindamanta mana qarquchikunankuraykum,  
asindadullapaq chakratapas ruruchisqaku, uywakunatapas 
mirachisqaku.  

2 Hacienda Compone: asindadukuna kawsachkaptinraqmi Ollantaytambo llaqtap 
urayninta Compone nispa nirqanku, kunankamapas kachkallanmi. 

         Yachaq runa1 Willuqmanta ñawpa 

runakunap kawsaynin

8484

         Yachaq runa1 Willuqmanta yawar 

ayllukuna



Ñawpaqqa, Willuq ayllupiqa Laure yawar ayllukunas 
tiyasqaku. 

Chaymantañas yunkaman yaykuq qhipakapusqaku. 
Kaykunam karqanku:  Melo, Futuri, Laucata, Quispe, Echame, 
Sinchi yawar ayllukuna. 

Kunanqa Willuq ayllup sunqunpiqa achka yawar 
ayllukunañam kawsachkanku. 

8686

         Yachaq runa2 Pata Kancha ayllumanta



Willuq Patakancha ayllupi

Kunanqa Ollantaytambo, Urubamba llaqtakunap sunqunpi 
tarikuq Patakancha ayllumanta yachasunchik. 

Ñawpa taytakunam willakunku: "Patakancha patapis kancha 
ukhupi warmikuna luraypu pallaykunata, patakikunata 
awaqku". 

Hinaspas runakunaqa rimarisqaku: “Kanchapitaq 
patakikunata warmikuna awachkanku chayqa, ayllunchiktayá 
Patakancha, nispa, sutiyapusun”. Chay pachamantaraqmi 
chay ayllup sutin kastilla simipi qillqanqa Patacancha kapun.

8888

         Yachaq runa2



Kunantaqmi wayna sipaskunaqa imanaptinmi Patakancha 
sutiwan ayllunku sutiyasqankutapas manaña yachankuñachu. 

Aswanpas silularllawanña puripunku. 

Chaymi ayllunchikpa yachayninkunatapas, 
kawsayninkunatapas qunqapuchkanku.

Ñawpaq pachaqa, iskay kimsa wasi ayllullas karu karunkalla 
ichhu wasinkupi tiyakusqaku.

Patakancha aylluqa ch’insi kasqa, uywa michinallas, 
manataq ima sach’apas wiñasqachu.

Kunanqa Patakancha  ayllupiqa achka yawar ayllukunaña 
llaqtachakuspanku tiyapunku.

         Yachaq runa2

9292

         Yachaq runa3 Rumira Suntur Mayu 

ayllumanta



Rumira Suntur Mayu ayllu

Rumira Suntur Mayu aylluqa Ollantaytambo Urubamba 
Qusqu llaqta ukhupim tarikun.

Kimsa sutimanta huñusqam: 

Rumira nispa sutichakurqan allpankunapi achkha rumi rumi 
kasqanrayku.  

Suntur: Chawaypata nisqapim inkakunap pirqasqam 
rumimanta muyu wasi kachkan, chaypis imaymanata 
yachaqku. 

Wichaynin wayq’umantataq huk mayu yaykumuchkan.

Kunantaqmi Rumira Suntur Mayu sutiwan riqsisqa kapun.  

Rumira Suntur Mayumanta ñawpa runakunaqa asindap 
allpankunallapis llamk’apakuqku. Wak 1968 watapis 
tayta Juan Velasco Alvarado Perú suyunchikmanta 
umalliq kachkaptinmi kamachikamusqa: “Allpaqa chakra 
llamk’aqpaqmi kanan”, nispa, chay Reforma Agraria nisqapi. 

Chay watakunamantas runakunaqa llamk’asqankumanhina 
allpakunata hap’isqaku. 

Umalliqkunatapas ancha allin kawsayniyuq runakunata 
akllarisqaku.

         Yachaq runa3

9696

         Yachaq runa3



Rumira Suntur Mayu ayllupiqa kunankamapas kawsayninkuta, 
yachayninkuta rurachkallanku. 

Ayllukunam sapa wata alcaldetawan, regidortawanqa 
akllanku. Wata qallariytataq  wasin wasin t’antata 
muyuchinku. Sapanka runamanmi kimsa t’antanka rakinku.  

Karnawalpipas munaytam aychayuq, sanakuyuq, papayuq, 
kulisniyuq ima t’imputa llapa ayllu runaman mikhuykachinku. 

Chaymantataq mallki kumpaypi llapallanku qhachwaykunku. 

97



9898

         Yachaq runa4 Qillqanqa ayllumanta



Qhillqanqa ayllumanta

Qhillqanqa aylluqa Ollantaytambo Urubamba llaqtakunap 
sunqunpim tarikun. 

Qhillqanqa sutiqa inkakunap kawsayninmantaraqmi kasqa. 

Ñawpa runakunam Platiria sutiyuq aylluman, yunka 
uraymanpas Palqaq Pampa chimpanta  purisqaku. 

Palankanayuq anchay niqpin p’alta rumita tarisqaku, 
chaypim qhillqasqa kasqa, chaymantapacham Qhillqanqa 
ayllu nispa sutiyapusqaku.

Qhillqanqa ayllumanta qharikunaqa tawa p’unchawmi 
inka ñanpi llamk’anaman rinku, chaymanta wasi ayllunku 
ñawpaqman purichinankupaq qullqita apamunku. 

Warmikunataq puchkaspa, k’antispa, awaspa ima ayllunkupi 
tiyanku,  hinaspa yachay wasipi yachamunankupaq 
wawankuta yanapanku. 

Warmi qharim ayllunkuta llapanpi yanaparinakuspa 
ñawpaqman pusarinku.

         Yachaq runa4

1. Melo Echame, A. (15 de enero de 2024). 
Huilloc . Willuq. [Audio https://drive.google.com/
file/d/1CJehRilC9yatbcMNT_wiUiCCN7ML49ci/
view?usp=sharing ] / Entrevistado por Julio Quispe 
Laucata. 

2. Yupanqui Quispe, J. (16 de enero de 2024). 
Comunidad Patacancha. [Audio https://drive.
google.com/file/d/1HJ9ARIw3BziivRKnbcZ0QhXN
QyaA0mWQ/view?usp=sharing ] / Entrevistado por 
Julio Quispe Laucata. 

3. Quispe Laucata, C. (17 de enero de 2024). Rumira 
Sondormayo. [Audio https://drive.google.com/
file/d/1PH4vCTbNmsqu0assNYUSLAvfRGoDBkne/
view?usp=sharing ] / Entrevistado por Julio Quispe 
Laucata. 

4. Echame Huaman, V. (18 de enero de 2024). 
Qhillqanqa ayllu. [Audio https://drive.google.com/
file/d/1NL4Dhooi4XE31WBf-1vkre9Z6joE1VRq/
view?usp=sharing ] / Entrevistado por Julio Quispe 
Laucata. 

5. Quispe Cjuro, M. (19 de enero de 2024). Alcaldes, 
regidores comunales. [Audio https://drive.google.
com/file/d/1bMqXpqqfBVaX6R3wXYBIPU3kBcxf
oh7k/view?usp=sharing ] / Entrevistado por Julio 
Quispe Laucata. 

Qillqasqa ch´uyanchaq

Añanchay 

Kay qillqasqaqa kuraq wawqi pananchikkunap 
yachayninkupas, rimayninkupas, kawsayninkupas 

qhawarisqan kachkan. Paykunaman hatun  
añaychakuyninchik kachun.

La presente obra recoge el testimonio de los sabios y 
sabias, respetando sus formas de expresión oral y su 
visión respecto a los saberes consultados. A quienes 
se les agradece por su entrega y compromiso con su 

pueblo y su cultura.

Andres 
Melo Echame

Vidal 
Echame Huaman

Juan 
Yupanqui Quispe

Cristobal 
Quispe Laucata

Melchor 
Quispe Cjuro

Añanchay 

